
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
31 հոկտեմբերի 2012 թվականի №424Ա
քաղ. Երևան
«ԱՍԿԵ ԳՐՈՒՊ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՍՊԱՌՄԱՆ ՀԱՄԱԿԱՐԳԸ ԷԼԵԿՏՐԱԿԱՆ ՑԱՆՑԻՆ ՄԻԱՑՆԵԼՈՒ ՄԱՍԻՆ

 Հաշվի առնելով, որ համաձայն «Հայաստանի էլեկտրական ցանցեր» փակ բաժնետիրական ընկերության (այսուհետ` Մատակարար) 2012 թվականի հոկտեմբերի 19-ի №04-ԵԲ-02/4553 գրության՝
ա) Մատակարարին է դիմել «ԱՍԿԵ գրուպ» բաց բաժնետիրական ընկերությունը (այսուհետ` Նոր սպառող)՝ Կոտայքի մարզի Չարենցավան քաղաքում գտնվող իր սպառման համակարգը 110կՎ լարման էլեկտրական ցանցին միացնելու համար տեխնիկական պայմաններ ստանալու և այն իր միջոցներով իրականացնելու խնդրանքով,

բ) Մատակարարը հայտնել է, որ չի առարկում որպեսզի էլեկտրական ցանցին միացման աշխատանքները իրականացվեն Նոր սպառողի կողմից, իր միջոցների հաշվին` Մատակարարի կողմից տրված տեխնիկական պայմանների համաձայն,
և հիմք ընդունելով Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի «Էլեկտրական էներգիայի մատակարարման և օգտագործման կանոնները հաստատելու մասին» №358Ն որոշմամբ հաստատված կանոնների 14.6 կետը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Սահմանել, որ Նոր սպառողին պատկանող՝ Կոտայքի մարզի Չարենցավան քաղաքում գտնվող սպառման համակարգի էլեկտրական ցանցին միացման աշխատանքներն իրականացվում են առանց միացման վճար գանձելու, Նոր սպառողի միջոցներով, նախագիծը նախապես համաձայնեցնելով Մատակարարի հետ:
2. Մատակարարին` սույն որոշումն ուժի մեջ մտնելու պահից 15-օրյա ժամկետում Նոր սպառողին տրամադրել Կոտայքի մարզի Չարենցավան քաղաքում գտնվող վերջինիս սպառման համակարգը 110կՎ լարման ցանցին միանալու տեխնիկական պայմաններ:
3. Սույն որոշումն ուժի մեջ է մտնում ստորագրման պահից։

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
Ռ.ՆԱԶԱՐՅԱՆ 
 ք. Երևան
 31 հոկտեմբերի 2012թ.

